
                                                                                                                Հավելված 
Չարենցավան  համայնքի ավագանու
                                                                                         2025 թվականի  նոյեմբերի 14-ի թիվ    որոշման

ՆԱԽԱԲԱՆ        
	Համայնքը, հանդիսանալով տեղական ինքնակառավարման մարմին, իրավասու է գնահատել, պլանավորել և սեփական ուժերով լուծել իր հիմնախնդիրները: Սոցիալական ծրագրում  կարևորվում է ինչպես համայնքի սոցիալական հիմնախնդիրների վերհանումն, այնպես էլ համայնքային ներուժի, ռեսուրսների, կապերի, ծառայությունների ներգրավումը համայնքի բնակիչների հետ աշխատանքում:
Համայնքային սոցիալական աշխատողը իր ամենօրյա գործունեության ընթացքում հաճախ է բախվում համայնքում համակարգային փոփոխություններ կատարելու անհրաժեշտությանը: Բոլոր այս փոփոխություններին համայնքային սոցիալական աշխատողը չի կարող հասնել ինքնուրույն և միայնակ, սակայն կարող է այդ ամենն ապահովել բնակիչների ակտիվ մասնակցության, համայնքի ներուժի համախմբման և ուղղորդման միջոցով: Համայնքի զարգացումը ենթադրում է ավելի արդյունավետ կենսագործունեություն, որը հիմնականում ուղղվում է հետևյալ ոլորտներին՝  1.բնապահպանական, 2. սոցիալական, 3. տնտեսական, 4. քաղաքական, 5. մշակութային և 6. հոգեբանական: 
Սոցիալական ծրագիրը ուղղված է բարելավել Չարենցավան համայնքի մարդկանց կենսագործունեությունը, աջակցել սոցիալական հիմնախնդիրների լուծմանը և կարիքների բավարարմանը: 
Սոցիալական ծրագրի հենքով համայնքի բնակչության սոցիալական պաշտպանության կազմակերպումը լավագույն մեխանիզմն է, որը թույլ է տալիս հասցեական սոցիալական ծառայությունների միջոցով արձագանքել համայնքի բնակիչների կարիքներին:
Սոցիալական ծրագիրը, որպես պլանավորման գործիք, միտված է լրացնելու սոցիալական ոլորտի ծառայությունների (կրթություն, առողջապահություն, սոցիալական պաշտպանություն) իրավասություններից դուրս մնացած հարցերի լուծմանը, որոնք սոցիալական խնդիրներ են առաջացնում բնակչության համար։ 














ՀԱՄԱՅՆՔԻ ՆԿԱՐԱԳՐՈՒԹՅՈՒՆ
ՀՀ Կոտայքի մարզի Չարենցավան համայնքը ձևավորվել է 2017 թվականի նոյեմբերի 11-ին ընդունված ՀՀ վարչատարածքային բաժանման մասին ՀՀ օրենքում փոփոխություններ և լրացումներ անելու մասին ՀՀ օրենքի համաձայն: Համայնքը ընդգրկում է թվով վեց բնակավայր՝ Չարենցավան, Արզական, Ալափարս, Բջնի, Կարենիս և Ֆանտան: Համայնքի վարչական տարածքը կազմում է 24,525.18 հա,: Համայնքի բնակչության թիվն առ 01.07.2025թ. 42752 է, որից 31606/73%/-ը Չարենցավան քաղաքի բնակչությունն է: Ազգային առումով գրեթե միատարր է (99%-ը՝ հայեր): Կանայք 51%-ն են, տղամարդիկ՝ 49%-ը:
Չարենցավան համայնքն ունի 11 դպրոց, 8 մսուր մանկապարտեզ, արդիական մարզադպրոց և մարզադաշտ, 2 արվեստի դպրոց, երաժշտական դպրոց, գրադարան, թատերական խմբակ, մանկապատանեկան ստեղծագործական կենտրոն, ինչպես նաև քաղաքում առկա է Եղիշե Չարենցի անունը կրող հուշասրահ։ Քաղաքում գտնվող վերոնշյալ մշակութային կենտրոնները և հաստատությունները նպաստում են համայնքի ընդհանուր զարգացմանն ու մշակութային կյանքին: Արվեստի դպրոցը, երաժշտական դպրոցը, մարզադպրոցը գրանցել են բավական լուրջ հաջողություններ:
Համայնքի գյուղական բնակավայրերն առանձնանում են պատմական, մշակութային, բնական հուշարձանների համադրություններով: Առավել հայտնի է Բջնիի միջնադարյան ամրոցը, որն ունի պատմամշակութային արգելոցի կարգավիճակ: Աղվերանի գոտին՝ Արզական բնակավայրի տարածքում, ունի կայացած հյուրանոցային հատված, հանգստի գոտիներ, այստեղ է սկզբնավորվում Արզական-Մեղրաձոր արգելավայրը: Բջնի-Արզական հատվածը հարուստ է նաև հանքային բուժիչ աղբյուրներով: Ընդհանուր առմամբ, անաղարտ շրջակա միջավայրը, բազմազան լանդշաֆտը, բարենպաստ կլիմայական պայմանները պարունակում են բոլոր սեզոնների զբոսաշրջության համար նշանակալի նախադրյալներ: Վերջին տարիներին Բջնիում հաջողությամբ իրականացվում է Արիշտայի փառատոնը:
Համայնքի տնտեսության առանցքային հիմքը նորարարությունն է։ Երկար տարիների ընթացքում համայնքում կուտակված ինժեներական փորձը, գումարվելով համայնքում ակտիվ ու ստեղծարար երիտասարդների աշխատանքի հետ, վերածվում է նորարարական արդյունավետ լուծումների, որոնք կիրառվում են տարբեր բնագավառներում։ Չարենցավանը, նախ և առաջ, նորարարություն արտահանող համայնք է։ 
Համայնքի տնտեսության առաջատար ճյուղերից են տեքստիլի արժեշղթան և թեթև արդյունաբերությունը։ Այս ոլորտում համայնքի ունեցած փորձը, գումարվելով տեղում ստեղծված նորարարական տեխնոլոգիաներին, ստեղծում է բարձր մրցակցություն ունեցող արտադրանք ինչպես երկրի ներսում, այնպես էլ երկրից դուրս։ 
Կարող ենք նշել, որ Չարենցավանը բազմամշակութային և հյուրընկալ համայնք է, այստեղ կարող ենք հանդիպել տարբեր ազգություն ունեցող անձանց, որոնց թիվը վերջին տարիներին արագ ավելանում է: Ինչպես մնացած համայնքները, այնպես էլ Չարենցավանը Արցախյան հակամարտություններում միայն 2020 թվականին տվել է 49 զոհ, ընդունել է Արցախից տեղահանված 560 ընտանիք՝ մոտ 2800 անձ, որոնց մինչ օրս փորձում ենք աջակից լինել, որպեսզի ավելի արագ ադապտացվեն մեր համայնքում:
Չարենցավանն առանձնանում է նրանով, որ մոտ է Երևանին, և այս առումով, համայնքի բնակչությունը հաճախ է Երևանում աշխատանք փնտրում։ Լինելով մայրաղաքաքին մոտ՝ Չարենցավանը, համեմատ այլ քաղաքների, ունի հարմարավետ պայմաններ բնակիչների համար, օրինակ, տրանսպորտային ծառայությունը։ Հասարակական տրանսպորտը, ներառյալ ավտոբուսները և տաքսիները, ապահովում են կանոնավոր ծառայություններ՝ հեշտացնելով բնակիչների փոխադրումները համայնքի ներսում և այլ տարածքներ:
Չարենցավանում մեծ է գերազանց սովորող ուսանողների թիվը և այդ ամենով պայմանավորված Չարենցավանի համայնքաետարանը գերազանց սովորող ոսանողներին քաջալերելու նպատակով տրամադրում է գերազնացության կրթաթոշակ:
Չարենցավանն առանձնանում է նրանով, որ այստեղ մեծ ուշադրություն է դարձվում բնակչության սոցիալական պաշտպանությանը։ Չարենցավան քաղաքում գործում է «Առաքելություն հայաստան» ԲԿ-ն, որն իրականացնում է սոցիալ–վերականգնողական ծրագրեր Չարենցավան քաղաքի և շրջակա գյուղերի դժվար իրավիճակում հայտնված տարեց անձանց համար։ Համայնքի բնակիչներն առանձնատուկ ընդգծում են ՏԻՄ-ի ինստիտուցիոնալ բարձր կազմակերպվածությունը։ Համայնքապետարանի կողմից տրամադրվում է սոցիալական աջակցություն՝ համայնքում բնակվող կյանքի դժվարին իրավիճակում հայտնված անձանց:
Չարենցավան համայնքում տարվա ընթացքում նշում են ինչպես տոների և հիշատակի օրերի հետ կապած միջոցառումներ, այնպես էլ այնպիսի միջոցառումներ, որոնք միտված են համայնքի կենսունակ մթնոլորտին և բնակչության համախմբմանը:
Համայնքն ամբողջությամբ բարեկարգ և մաքուր է: Մաքուր համայնքը, զարգացած ենթակառուցվածքները, անկրկնելի բնությունը, բնական և մարդածին հուշարձանները և տուրիզմի արժեշղթան սպասարկող մրցունակ ձեռնարկությունները ստեղծում են պայմաններ հատկապես գյուղական էկոտուրիզմի համար։ Չարենցավանն ընդունում է զբոսաշրջիկների ինչպես երկրի ներսից, այնպես էլ արտասահմանից։ 
Համայնքի գյուղական բնակավայրերում զարգանում է պտղի և բանջարեղենի արտադրությունը, դրան զուգահեռ՝ խոշոր եղջերավոր անասնապահությունը։ Ստացվող գյուղմթերքի մեծ մասը վերամշակվում է համայնքի ներսում՝ վերամշակող փոքր արտադրամասերի կողմից։ 
Համայնքը խորհրդային շրջանում արդյունաբերական կենտրոններից մեկն էր և այժմ ունի արդյունաբերության զարգացման հնարավորություն:
Չարենցավան համայնքի բնակիչները իրենց համայնքը տեսնում են որպես արդյունաբերական խոշոր կենտրոն, որտեղ կան շատ աշխատավայրեր և երիտասարդների համար զարգացման կայուն հնարավորություններ:




              ՀԱՄԱՅՆՔԻ ՌԵՍՈՒՐՍՆԵՐ


ՄԱՐԴԿԱՅԻՆ ՌԵՍՈՒՐՍՆԵՐ
Համայնքի սոցիալական աշխատողներ
Երիտասարդ կամավորներ
Ուսանողներ
Գործարարներ
Անհատ բարերարներ:

ԵՆԹԱԿԱՌՈՒՑՎԱԾՔՆԵՐ
Նախադպրոցական 8 հաստատություն
Հանրակրթական 11 դպրոց
Միջին մասնագիտական 1 ուսումնական հաստատություն
Մարզադպրոց 1
Մանկապատանեկան ստեղծագործական կենտրոն 1
Գրադարան 1
 Արվեստի դպրոց 2
Երաժշտական դպրոց 1
Համատիրություններ 3
Մշակույթ ՀՈԱԿ 1
Բժշկական կենտրոն 1
Վերականգնողական կենտրոն 1
«ԼԻՄԵԴ» ախտորոշման կենտրոն 1
Միասնական սոցիալական ծառայություն 1
Ոստիկանություն





ՀԱՍԱՐԱԿԱԿԱՆ ԵՎ ՄԱՍՆԱՎՈՐ ԿԱԶՄԱԿԵՐՊՈՒԹՅՈՒՆՆԵՐ, ՄԱՍՆԱՃՅՈՒՂԵՐ
 Չարենցավանի Սուրբ Փրկիչ եկեղեցի
«Առաքելություն Հայասատան» ՀԿ
«Դիակոնիա» ԲԿ
ԵՈՒՀԿ
ՉԵՄ նախաձեռնող խումբ

Համայնքում առկա սոցիալական խնդիրներն են՝

1. Կյանքի դժվարին իրավիճակում հայտնված անձանց խնդիր․
2. Չարենցավան համայնքի  գերազանց ուսանողների խրախուսման խնդիր․
3. Անձանց եվ ընտանիքների առողջապահական աջակցության խնդիր․
4. Հաշմանդամություն ունեցող անձանց խնդիր․
5. Տարեց  անձանց խնդիրներ․
6. Միայնակ անձանց խնդիրներ․
7. Ծնողավարման հմտությունների զարգացման խնդիր․
8. Ժամանակավոր կացարանի բացակայության խնդիր․
9. Վնասակար սովորություններից կախվածության խնդիր․
10. Երիտասարդական կենտրոնի բացակայության խնդիր․
11. Ինտեգրման խնդիր:

Ինչպես տեսնում ենք համայնքում սոցիալական հիմնախնդիրների շարքը, որոնց բախվում են բնակիչները բավականին լայն է, իսկ արձագանքման ոեսուրսները սահմանափակ՝ ինչպես նյութական, այնպես էլ մարդկային: Հաշվի առնելով այդ հանգամանքը, Չարենցավանի համայնքապետարանը որդեգրվել է խնդիրների արձագանքման աստիճանական մոտեցում, որն արտացոլված է տվյալ սոցիալական ծրագրում: 



ԿՅԱՆՔԻ ԴԺՎԱՐԻՆ ԻՐԱՎԻՃԱԿՈՒՄ ՀԱՅՏՆՎԱԾ ԱՆՁԱՆՑ
ՍՈՑԻԱԼԱԿԱՆ ԱՋԱԿՑՈՒԹՅԱՆ ԾՐԱԳԻՐ
Չարենցավան համայնքում մեծ թիվ են կազմում սոցիալ-տնտեսական խնդիրներ ունեցող և կյանքի դժվարին իրավիճակում հայտնված անձինք, որոնց տրամադրվում է օգնություն՝ առաջնային կարիքները հոգալու համար:
	Պարտադիր խնդիր, որի լուծմանն է միտված ծրագիրը
	Կյանքի դժվարին իրավիճակում հայտնված անձանց 
խնդիր

	Ծրագրի անմիջական նպատակ
	Կյանքի դժվարին իրավիճակում հայտնված անձանց աոցիալ- տնտեսական խնդիրների հասցեական լուծում:

	
	Տարեթիվ
	2026

	
	Շահառուներին հատկացվող գումարի չափ /ՀՀ դրամ/
	9 000 000 ՀՀ դրամ

	
	Ծառայությունից օգտվող շահառուների թիվ
	450


	Ծրագրի հիմնական գործողությունները
	Կյանքի դժվարին իրավիճակում հայտնված անձանց դիմումների վերլուծություն, տունայց, կարիքի գնահատում և աջակցություն:

	Ծրագրի բյուջեն
	9 000 000 ՀՀ դրամ

	Ծրագրի հիմնական շահառուները
	Չարենցավան համայնքի բնակիչները

	Ծրագրի սկիզբ և ավարտ
	[bookmark: _GoBack]սկիզբ՝ 2026թ.հունվար
ավարտ` 2026թ. դեկտեմբեր

	Ծրագրի համառոտ նկարագրություն
	Կյանքի դժվարին իրավիճակում հայտնված անձանց դիմումների վերլուծություն, տունայց, կարիքի գնահատում և աջակցություն:








ԱՆՁԱՆՑ ԵՎ ԸՆՏԱՆԻՔՆԵՐԻ ԱՌՈՂՋԱՊԱՀԱԿԱՆ ԱՋԱԿՑՈՒԹՅԱՆ
ԾՐԱԳԻՐ
Ծրագրի առաջնահերթ նպատակներից է բնակիչներին առողջապահական  աջակցության տրամադրումը՝ գնահատված առողջապահական առաջնային անհրաժեշտության կարիքներին համապատասխան:
	Պարտադիր խնդիր, որի լուծմանն է միտված ծրագիրը
	Անձանց եվ ընտանիքների առողջապահական ծախսերի մասնակի փոխհատուցում՝ ներառյալ բժշկական հետազոտություններ, վիրահատություններ, պրոթեզավորում, վերականգնողական և բժշկական այլ ծախսեր:

	Ծրագրի անմիջական նպատակ
	Սոցիալապես անապահով և խոցելի ընտանիքների առողջական խնդիրների լուծման աջակցություն:

	
	Տարեթիվ
	2026

	
	Շահառուներին հատկացվող գումարի չափ /ՀՀ դրամ/
	6 000 000 ՀՀ դրամ


	
	Ծառայությունից օգտվող շահառուների թիվ
	30

	Ծրագրի հիմնական գործողությունները
	Կյանքի դժվարին իրավիճակում հայտնված անձանց դիմումների ուսումնասիրում, տունայց և  կարիքի գնահատում: 

	Ծրագրի բյուջեն
	6 000 000 ՀՀ դրամ

	Ծրագրի հիմնական շահառուները
	Չարենցավան համայնքի բնակիչները

	Ծրագրի սկիզբ և ավարտ
	սկիզբ՝ 2026թ.հունվար
ավարտ` 2026թ. դեկտեմբեր

	Ծրագրի համառոտ նկարագրություն
	Կյանքի դժվարին իրավիճակում հայտնված անձանց դիմումների վերլուծություն, տունայց, կարիքի գնահատում և աջակցություն:









ՉԱՐԵՆՑԱՎԱՆ ՀԱՄԱՅՆՔԻ  ԳԵՐԱԶԱՆՑ ՈՒՍԱՆՈՂՆԵՐԻ ԽՐԱԽՈՒՍՄԱՆ ԾՐԱԳԻՐ
	Պարտադիր խնդիր, որի 
լուծմանն է միտված ծրագիրը
	Չարենցավան համայնքում բնակվող գերազանց ուսանողների խրախուսման ծրագիր

	Ծրագրի անմիջական նպատակ
	Կարևորել կրթության դերն ու նշանակությունը, նպաստել ուսանողների առաջադիմության բարձացմանը:

	
	Տարեթիվ
	2026

	
	Շահառուներին հատկացվող գումարի չափ /ՀՀ դրամ/
	16 000 000 ՀՀ դրամ
      

	
	Ծառայությունից օգտվող շահառուների թիվ
	100


	Ծրագրի հիմնական գործողությունները
	Դիմումի ընդունում, պահանջվող փաստաթղթերի հավաքագրում, նիստի անցկացում, քննարկում, որոշման ընդունում,գումարի հատկացում։

	Ծրագրի բյուջեն
	16 000 000 ՀՀ դրամ

	Ծրագրի հիմնական շահառուները
	Չարենցավան համայնքի բարձրագույն ուսումնական հաստատությունների ուսանողներ

	Ծրագրի սկիզբ և ավարտ
	սկիզբ 2026թ. փետրվար-
ավարտ 2026թ․դեկտեմբեր

	Ծրագրի համառոտ նկարագրություն
	Դիմումի ընդունում, պահանջվող փաստաթղթերի հավաքագրում, նիստի անցկացում, քննարկում, որոշման ընդունում:


Չարենցավան համայնքն առանձնանում է նրանով, որ ունի մեծ թվով ուսանողներ որոնց մեջ շատ են նաև բացարձակ գերազանց սովորողները: Չարենցավանի համայնքապետարանը որպես խրախուսանք տրամադրում է կրթաթոշակ համայնքում սովորող գերազանց ուսանողներին, որի նպատակն է կրթության դերի կարևորումը, ուսանողներին քաջալերումը, խրախուսանքը, այլ ուսանողներին ոգեշնչումը: Կարևոր նշանակություն ունի համայնքում ավանդույթ դարձած այս ռազմավարությունը, որը խթան է կրթությունը կարևորելու հարցում:  

